
தனிப் பயிற்சிப் لالاعلا – amintirra flabi gli u ih - 357
இடைவேளைகளிலோ, பள்ளி தொடங்கும் முன்போ, முடிந்த பிறகோ சிறிது நேயம் ஆசிரியரின் மேற்பார்வையில் மேற் பார்வை’ப் படிப்புக்கு ஏற்பாடு செய்த பள்ளிகள் பற்பல.
ஒரு கால கட்டத்தில் பத்தாயிரத்திற்கும் மேற்பட்ட பள்ளி களில், தனிப் பாட வகுப்புகளும் மேற்பார்வைப் படிப்பும் நடந்து கொண்டிருந்த, பழம்பெருமை, நம் தமிழ்நாட்டிற்கே உரியதாம்.
எத்துணைத் தியாகம் ஆசிரியர் அணியில்! ஏகாம்பரம் செட்டியாரின் நன்கொடை
பள்ளிச் சீரமைப்பு இயக்கம் மக்கள் இயக்கமாகி, தமிழ்நாடு முழுவதிலும் பல பகுதிகளுக்குப் பரவியது.
தனியாருடைய அதிகப்படியான நன்கொடை , செங்கற்பட்டு மாவட்டம் செங்குன்றம் என்ற ஊரின் செல்வம் திரு. காம்பம் செட்டியாருடையது.
அவர், செங்குன்றத்தில் புதிய உயர்நிலைப் பள்ளி தொடங்கி நடத்த, அய்ம்பதாயிரம் ரூபாய்களை, கல்வி அமைச்சர் சி. சுப்பிரமணியம் அவர்களிடம் அளித்தார்.
அவ் வுயர்நிலைப் பள்ளி நிறுவப்பட்டு, கல்வித் தொண்டு ஆற்றி வருகிறது.
இரண்டனா (பன்னிரெண்டு பைசாக்கள்) மட்டுமே வழங்கியவர்கள் எண்ணற்றவர்கள். -
பகல் உணவுத் திட்டமும், பள்ளிச் சீரமைப்பு இயக்கமும், அலுவலர்கள் திட்டமும் பொது மக்கள் இயக்கங்களாகவே வளர்ந்தன.
மாடசாமி
திருமங்கலம் வட்டத்தில் வள்ளி வேலன்பட்டி என்ற ஊரில், மாடசாமி என்னும் சலவைத் தொழிலாளி வினோபாவின் பூமிதான இயக்கத்தால் ஈர்க்கப்பட்டார்.
அப்போதே அவ் வட்டத்தில் பகல் உணவுத் திட்டத்தைத் தொடங்கப் பலர் முன் வந்தனர்.
மாடசாமிக்கு, 1. 86 ஏக்கர் விளைநிலம் இருந்தது, அதில் ஒரு ஏக்கரை, உள்ளூர்ப் பள்ளிக்கூடப் பகல் உணவுத் திட்டத்திற்கு நன்கொடையாக வழங்கினார்.

		 இப்பக்கம் கடைசியாக 9 ஆகத்து 2018, 11:14 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

